
· Ek wil asb inteken op Verskil   /    Kanselleer asb my intekening op Verskil
· Verskil-argief
· Ons kampterreine :  Badseloop en Magaliesberg
· Bybel-Media:  www.bmedia.co.za 
[image: image1.jpg]


[image: image9.jpg]



Nr 1/2012



26 Januarie 2012
Goeie wense vir 2012

 ‘n Woord wat aan die begin van ‘n jaar baie gehoor word is die die woord “hoop”. “Hoop dit gaan goed, hoop dit is ‘n mooi jaar!” - is woorde wat ons mekaar toewens. Baie sien uit en is hoopvol vir 2012. Ander wat groot uitdagings in die gesig staar beleef hulle omstandighede as uitsigloos, hopeloos. Hoop is ‘n belangrike woord in die Christelike woordeskat. Ons sal kan  sê die inhoud van die Woord is hoop. Hoop verbind ons met die verre verlede en dit open vir ons die onbekende toekoms. Aan die hoop hou die geloof vas sonder om te wankel. Die wonderlike van die evangelie is dat hierdie hoop aan ons geskenk word, dit is nie iets wat ons deur inoefening of deur ander maniere kry nie. As ons moet sê wat die inhoud van die hoop is, is die antwoord  eenvoudig Jesus Christus selfs. Christelike hoop is om seker te wees van Hom, wie Hy is, wat Hy gedoen het, steeds doen en sal doen. Sonder Christus is daar geen kerk, geen geloof, geen hoop. 

Van sinodekant hoop ons vir jou. Want om met die hoop te lewe beteken om op pad te wees. Op pad te wees op so ‘n manier dat jy elke dag die Onsienlike beter sien. Op pad te wees as draer van dié hoop. Want die kerk is immers die oë en ore, hart en mond, hande en voete van dié hoop. Ons wens jou toe dat jy orals hoop sal bring en so ‘n verskil maak. In hierdie opsig hoop ons jy het ‘n mooi jaar.

Groete

Gustav.    

NB kennisgewing/versoek aan leraars en gemeentes:   [Lees verder...]

*  Stuur inligting asseblief voor 28 Februarie 2012 aan Hermien hermien@noordsin.co.za.
Zimbabwe ondersteuning 

Die NG gemeente in Pinetown het onder leiding van die Stoop-egpaar en met vele ander helpers uit die gemeente verlede jaar kerspakkies bymekaar gemaak vir die bejaardes in die Mutare ouetehuise en vir die bejaardes in die Chipinge omgewing.  Net die logistiek om die netjies toegedraaide geskenkpakkies in Louis Trichardt te kry was al klaar `n wonderwerk. NG Louis Trichardt gemeente het dit van hulle af deur die grens tot by die verskillende bestemmings geneem. Sonder dat een pakkie beskadig is. [Lees verder…]

Argief Nuus 

NB - Gemeentes en leraars word net weer herinner aan die belangrike skrywe in verband met die Wet op die Bevordering van Toegang tot Inligting, Wet 2 van 2000. [Lees verder…]

Retreats
Sentrum vir Spiritualiteit (Ring van Suidoos-Pretoria) bied twee retreats onder leiding van Willem Nicol by Good Shepherd langs Hartbeespoortdam aan:  13-15 April 2012 en 2-4 November 2012.  [Lees verder...]

Bybel-Media nuus
In die aangehegte nuusbrief word gefokus op twee Bybelstudiegidse en ’n publikasie vir elke teoloog, predikant en teologiese student. [Lees verder]

Wêreld Biddag vir Vroue 2012
Die Wêreld Biddag vir Vroue word vanjaar aangebied deur die vroue van Maleisië. Dit vind plaas op Vrydag 2 Maart met die tema Leef regverdig – Doen wat reg is. Belangstellendes kan meer inligting kry by http://www.wwdp.co.za. 
Moot Care Sentrum

Lees hier meer oor die werksaamhede en drom van die Sentrum.  Besoek ook die webblad -  www.mootcare.co.za Datums is ook op die kalender beskikbaar!
Sending Japan

Gister se sneeu lê nog plek-plek in die koppies rondom Tokushima. Midde-in die bibber-seisoen breek ˊn nuwe era aan. Carina se ouers (Tobie en Annalie) is na ˊn totaal van amper 20 jaar se toegewyde bediening oppad terug na hulle geboorteland. Daar is laag op laag wat ons sou kon en wil sê oor ons dankbaarheid, teenoor húlle op wie se skouers ons in Japan leer staan het … maar eers vertel hulle sélf meer hieronder. Lees gerus hul brief en bid asb. saam vir hulle pad vorentoe. [Lees verder…]
Kollega- en gemeente-nuus

Ons het met leedwese verneem dat Awie (AC) Viljoen [emeritus en voorheen leraar van Hartbeespoort] op Dinsdag, 24 Januarie 2012 oorlede is.  Ons innige simpatie aan Junette en hulle 3 kinders.  
*  Die begrafnis vind op Saterdag, 28 Januarie 2012 om 10:00 by NG Montana plaas.

Florandia:  Ernst Muller ondergaan ‘n operasie vir  retina-loslating in die regteroog op 25 Januarie. Ons vertrou dit gaan sommer spoedig beter.
.........................................................................................................................................
Pierneefrant het ’n Impak Week met tema “Maak ’n verskil” vanaf 5 – 12 Februarie 2012 met verskillende sprekers. Kom hoor gerus hoe jy ’n verskil kan maak. 
* Vir meer inligting oor die program en sprekers kontak die kerkkantoor by 012 333 8818.
.........................................................................................................................................
Leraars in die Moot word versoek om Ds Dirk van Zyl (084 038 8993 of caddvanzyl@absamail.co.za) te kontak as hulle Woensdagoggende om 07:45 beskikbaar is om by SAPS Villieria 'n kort (maksimum 10min) boodskap te bring. Hierdie uitreik word gedoen voor hulle weeklikse bestuursvergadering en dien as 'n geleentheid om die SAPS personeel te motiveer en geestelik te versterk.
Konferensies, Kursusse, geleenthede ens.

Sentrum vir Kontekstuele Bediening (Teologie UP) in samewerking met Sentrum vir Bedieningsontwikkeling Excelsus:   Vir besonderhede en inligting besoek die webbladsy van die Sentrum vir Kontekstuele Bediening (http://www.ccm.up.ac.za) onder Afrikaans "akademiese programme(. 
·  Aangeheg die Kursusse wat gedurende Februarie aangebied word.
Ander nuus
Preekbeurte / Aflos:
*  Proponent Rudolph Scharneck, sel: 0741259327; epos: rudolphschar@gmail.com
........................................................................................................................................
Kerkgeboue op Tender beskikbaar

Voortspruitend uit die samesmelting van die twee gemeentes,nl.NG Lichtenburg-Noord en NG Lichtenburg-Wes,versoek die kerkraad van die nuutgestigte NG Gemeente Lig en Lewe,tenders vir die huur of koop van die kerkkomplekse wat geleë is te Carrolstraat 5 (Noordgebou) en hoek van Buchanan-en Burgerstraat(Wesgebou)

* Sluitingsdatum van tenders is 29 Februarie 2012

* Tenders word gestuur na ngltx@netactive.co.za - navrae ds Ben Botha 018 6323667 / 082 5279249

Die hoogste of enigste tender sal nie noodwendig aanvaar word nie

........................................................................................................................................
Vakatures:

*  Pretoria-Garsfontein beskik oor ‘n vakature vir ‘n Pastorale Hulp - Die gemeente is geleë in die ooste van Pretoria en bestaan uit 1700 belydende- en 478 doop lidmate.  Die werksure sal gebaseer wees op 'n 5/8 pos.
Navrae:  Die Bedryfsbestuurder, NG Gemeente, Pretoria-Garsfontein;  e-pos adres:org@nggars.org.za; telefoon / Faks: 012 361 3618.

Sluitingsdatum:  31 Jan 2012 om 13h00

*  Hartbeesspruit-Queenswood beskik oor ‘n vakature vir ‘n Koster by die Steenkerk-bedieningspunt vanaf 1 Maart 2012 of so spoedig moontlik daarna.

Navrae: Saakgelastigde, Adéle Visser by 012 333 1797 tydens kantoorure (08:00 tot 14:00); e-pos adres: ngk-hbsq@lantic.net. 

Sluitingsdatum: Vrydag, 17 Februarie 2012
* DCMA beskik oor ‘n vakature vir ‘n Alumni koördineerder. Diensaanvaarding:1 April 2012

Sluitingsdatum:    1 Februarie 2012

Navrae:  Die Hoof DCMA, WORCESTER;  e-pos: dcma@nid.org.za of faks na 023 342 8866

* Hugenote Kollege, Wellington, beskik oor ‘n vakature vir ‘n Uitvoerende Hoof. Die Hugenote Kollege te Wellington is tans midde-in 'n vernuwings- en omskakelingsproses na 'n VOO-instansie, wat fokus op die ontwikkeling van toegepaste kennis en vaardighede, binne die kerklike en maatskaplike omgewing.  
**  Rig asb. u CV so spoedig moontlik aan Suzette Booysen by Joubert & Genote:  info@joubertassociates.co.za

........................................................................................................................................
ECHO Nuusflits
Al 6 ons matrieks het geslaag! 3 van hulle het beurse gekry om verder te studeer. 

Ernest het al sy vakke in sy 1ste jaar @ ingenieurswese geslaag - onderskeiding vir wiskunde! (dankie Jopie) 

Nomsa is verkies op Pukke se SR – portefeulje: Internasionale studente 

David Magotse het sy finale jaar BSC rekenaarwetenskap geslaag by Unisa 

Lerato het haar jaar by FTLT suksesvol voltooi en baie geleer (Dankie Eduard) 

Bettie, Angelique, Tinkie, Slow, Munash, Chrisben en Dorcas het goeie stabiele werke

Nog nuus:
ECHO se kantore is verskuif na 24ste Laan 593 – die ou kantore is omskep in nog ‘n manskommune.

Kontak: info@echoyouth.co.za / 012 3312341 / www.echoyouth.co.za 

Bankbesonderhede: ECHO Jeugontwikkeling 4054416249 ABSA(632005) TJEK

Verjaarsdagwense
Hartlike geluk aan die volgende persone met die viering van hulle geboortedag:
06/01:
Hester Kemp [Messina, ankemp@lantic.net]

10/01:
Gerda Venter [Universiteitsoord, elven@mweb.co.za]

13/01:
Mariaan van Zittert [Overkruin, mvanzittert@yahoo.com]

14/01:
Sandra Lötter [Waverley, chris@ngwaverley.co.za]

15/01:
Vera Viviers [Waterberg, verav@vodamail.co.za]

17/01:
Annina Schunke [Dwaalboom, schunkecarl@gmail.com]

20/01:
Louisa Haumann [Pietersburg, mwdeohau@mweb.co.za]


Mariana Pretorius [Rustenburg-Suid, steann1@gmail.com]

24/01:
Deidre Oliver [Daspoort, loodoliver@gmail.com]

25/01:
Elnette du Toit [Warmbad, thys@ngwarmbad.co.za]

26/01:
Roelof van Rooyen [Magalieskruin, lizvanrooyen@gmail.com]

27/01:
Nerene Grobler [Universiteitsoord, paul@universiteitsoord.co.za]

30/01:
Hannatjie J van Vuuren [Sesmylspruit, christovv@xsinet.co.za]


............................................................................................................................................
06/01:
Bettie Wagner-Ferreira [Waverley, 082 895 6062, mferreira@intekom.co.za]
07/01:
Cassie Carstens [Wierdapark-Suid, 082 463 0460, dscassie@telkomsa.net]


Dirk van Zyl [Môregloed, 084 038 8993, caddvanzyl@absamail.co.za]

09/01:
Alan Childs [Universiteitsoord, 072 843 1555, alanchilds1@gmail.com]

10/01:
Willem Pretorius [Kameeldrif, 083 560 6668, willem.pretorius@kameeldrif.ng.org.za]

10/01:
Awie Buitendag [Emeritus, 082 764 4535, awiebd@absamail.co.za]

13/01:
Abre Roux [Emeritus, 072 202 4592, abre@mweb.co.za]


Nico Haarhoff [Emeritus, 082 787 9336, nicohaarhoff@gmail.com]

14/01:
Michiel van der Merwe [Wierdapark-Suid, 082 462 3529, michielvandermerwe@gmail.co.za]


Marius Johnson [Montana, 082 376 6448, mwmarjohns@mweb.co.za]

Pieter Combrink [Emeritus, 082 494 7784]

19/01:
Fanie Scheepers [Pierneefrant, 083 788 1069, dsfanie@telkomsa.net]


Anton Kemp [Messina, 082 779 2609, ankemp@lantic.net]

Fritz Snyman [Universiteitsoord, 082 332 5781, fritz@universiteitsoord.co.za]


Toon van der Merwe [Emeritus, 083 458 7880, stefprop@mweb.co.za]
22/01:
Braam le Roux [Pretoria, 083 452 5963, akleroux@telkomsa.net]


Pieter Simpson [Emeritus, 082 774 0195, pajs@absamail.co.za]

23/01:
Sterns Pretorius [Rustenburg-Suid, 082 576 7675, steann1@gmail.com]

25/01:
Matie Horn [Pietersburg-Moeder, 083 271 5259, matiehorn@webmail.co.za]


Abraham Viviers [Waterberg, 083 232 2445, verav@vodamail.co.za]

26/01:
Petrus Smit [Emeritus, 083 260 6417, petrussmit@vodamail.co.za]


DE van den Berg [Emeritus, 083 775 3325]

27/01:
Lizette van Rooyen [Magalieskruin, 084 690 1971, lizvanrooyen@gmail.co.za]

29/01:
Paul du Plessis [Riviera-Jakaranda, 083 446 9426, pauldupl@telkomsa.net]

01/02:
Frikkie Delport [Pietersburg-Noord, 079 891 6211, Frikkie@ngnoord.co.za]


Ewald Schmidt [Nylstroom-Oos, 082 579 6648, ewald@ngoos.co.za]
Ten slotte

Die wildtuin het die afgelope tyd baie water gekry.  Soos Leipoldt dalk sou sê:  selfs die koggelmannetjies en kameelperde is nou vrolik.  [Foto aangeheg]



BYLAE
Noordelike sinodesitting 2012

Kollega 

NOORDELIKE SINODESITTING 2012

Help asseblief!  Met die oog op ons Sinodesitting op 10-13 September is ons tans in ‘n proses van luister.  Ons wil graag na gemeentes (en ander belangegroepe) luister om te hoor wat regtig vir hulle belangrik is. As taakspan verbind ons ons aan ‘n proses om die Noordelike Sinode te help om fyner te luister en om die sake waarop dit werklik aankom op die tafel te sit. In die proses is gemeentes se insette van onskatbare waarde. 

Om ons prosesse glad te laat verloop is dit krities belangrik dat jy op jou eerskomende kerkraadsvergadering die volgende vraag sal vra en julle antwoord(e) voor 28 Februarie 2012 aan Hermien hermien@noordsin.co.za sal terugstuur:

	Wat moet op die sinode se agenda wees wat die kerk in die toekoms kan help om beter kerk te wees en ‘n groter verskil in die koninkryk te maak?




Baie dankie aan die gemeentes wat reeds gereageer het!
Kontak my gerus as jy enige navrae het.  My nommer is 0823351156 en my e-pos is roelf.opperman@kameeldrif.ng.org.za 
Hartlike groete

NAMENS DIE SINODEBEPLANNINGSTAAKSPAN
Terug
Zimbabwe ondersteuning

Die NG gemeente in Pinetown het onder leiding van die Stoop-egpaar en met vele ander helpers uit die gemeente verlede jaar kerspakkies bymekaar gemaak vir die bejaardes in die Mutare ouetehuise en vir die bejaardes in die Chipinge omgewing.  Net die logistiek om die netjies toegedraaide geskenkpakkies in Louis Trichardt te kry was al klaar `n wonderwerk. NG Louis Trichardt gemeente het dit van hulle af deur die grens tot by die verskillende bestemmings geneem. Sonder dat een pakkie beskadig is. 

Alhoewel die kerspakkies 2-3 dae na Kersfees eers aan die bejaardes oorhandig is, was die dankbaarheid daarvoor onbeskryflik. Opmerkings soos :”Angels from South Africa” en “ wat het ek gedoen om dit te verdien” was hartroerend. 
Een ou dame het die gebaar soos volg uitgedruk. “Nie net is die geskenkies vir ons baie kosbaar nie maar veral die feit dat daar ander mense is wat nog vir ons omgee en aan ons dink, al ken hulle ons nie. Hoe sê `n mens dan dankie. Die liefde van Christus word `n werklikheid.”
Alhoewel voorrade nou geredelik beskikbaar is in Zimbabwe is die bekostigbaarheid daarvan vir baie van die mense buite hulle bereik en word so `n pakkie met groot waardering ontvang.
Alle eer aan ons Hemelse Vader dat ons op so `n manier nog `n verskil te kan maak, Hier rondom ons maar ook van tyd tot tyd daar oorkant die grens in Zimbabwe.
`n Volgende uitreik word beplan vir die Julie vakansie wanneer ons die pastorie op Chipinge bietjie gaan onder hande neem met dringende onderhoudswerk. Die Chipinge gemeente het ongeveer 5-7 finansieel aktiewe lidmate en elke bietjie bydrae is kosbaar. 
**  Indien daar enige gemeentes of lidmate is wat wil bydrae tot die onderhoudswerk kan hulle met Andries Smal van die NG gemeente op Louis Trichardt skakel. Sel nr 082 899 9543.
Terug
Argief-nuus

Wet op die Bevordering van Toegang tot Inligting, Wet 2 van 2000

Gemeentes kry tans skrywes van verskillende instansies wat hulle dienste aanbied om gemeentes te help om te voldoen aan die vereistes van die Wet op die Bevordering van Toegang tot Inligting, Wet 2 van 2000 (“die Wet”). Dit is inderdaad so dat alle persone, vennootskappe en regspersone wat ŉ bedryf, beroep of profesie beoefen of beoefen het teen 31 Desember 2011 moet voldoen aan die Wet se vereistes. Dit behels onder andere ŉ volledige inventaris van alle inligting waaroor die instansie beskik en ŉ handleiding met volledige besonderhede oor hoe ŉ eis om inligting ingedien moet word.

Gemeentes moet asseblief dringend kennis neem dat hulle reeds – kragtens ŉ besluit van die Algemene Sinode in 2004 – by die Menseregtekommissie geregistreer is. Die Algemene Sinode het in 2004 met die Menseregtekommissie ooreengekom dat die NG Kerk ten opsigte van alle kommissies van die Algemene Sinode, sinodes, ringe, kerkrade, en inrigtings van die kerk gesamentlik net een persoon aanwys as “Hoof van die Privaatliggaam”. Die NG Kerk het dus slegs een inventaris en een handleiding namens die hele NG Kerk opgestel en ingedien. Die Algemene Sinode het voorts besluit dat die Argivaris van die Algemene Sinode (destyds die argivaris van die Eenheidsargief: Kaapland, Transvaal en Algemene Sinode) in terme van die Wet optree as die “Hoof van die Privaatliggaam”. Na dr Johan Froneman se aftrede op 30 September 2011, het hierdie funksie oorgegaan na sy opvolger, ds Bossie Minnaar. Al die gemeentes van die NG Kerk (met uitsluiting van buitelandse gemeentes soos dié in Namibië en London) is hierby ingesluit – selfs al het hulle ŉ eie argief (soos Vrystaat en KwaZulu-Natal). Sinodes sou wel in die toekoms, op ŉ kerkordelike wyse, kan besluit om self by die Menseregtekommissie te registreer – maar vir die oomblik is alle sinodes, ringe, gemeentes en kerklike instansies via die een kontakadres (die Argief) by die Menseregtekommissie geregistreer in terme van die Wet.

Gemeentes wat nou op die entrepreneurs se aanbiedinge reageer, mors nie net hulle eie tyd en geld nie, maar skep verwarring en probleme by die Menseregtekommissie ten opsigte van die NG Kerk se registrasie.

Sinodes, ringe, kerkrade en inrigtings het wel steeds ŉ wetlike plig om te verseker dat die Argief ŉ inventaris van die betrokke sinode/ring/gemeente het. Die Argief voeg die inventarisse saam en dien dit jaarliks as ŉ eenheid by die Menseregtekommissie in. Die inventarisse moet jaarliks hernu word. Die verslagjaar val saam met die finansiële jaar (28/29 Februarie). Die keerdatum, soos vir die lidmaatregisters, is einde Mei van dieselfde jaar.

Gemeentes (asook ringe, sinodes, kommissies, taakspanne, diensgroepe) kan die volgende op die Argief se webblad kry: 

•        ŉ Afrikaanse weergawe van die Wet op die Bevordering van Toegang tot Inligting, Wet 2 van 2000;.

•        die Argief se Handleiding wat namens die NG Kerk by die Menseregtekommissie ingedien is;

•        ŉ Lys wat reeds vanaf elke gemeente ontvang is, en

•        ŉ Inventarisvorm

Daar is baie gemeentes wat nog nie ŉ inventaris ingedien het nie. Die Wet maak voorsiening dat tronkstraf van tot twee jaar die gevolg kan wees van opsetlike versuim om aan die Wet te voldoen. (Daar is beter metodes om Jackie Selebi se kapelaan te word as om die Wet te ignoreer!) Gemeentes kan die inventarisvorm van die Argief se webwerf aflaai. Skakel gerus met die Argief as u hulp nodig het met die voltooiing van die Inventaris – sien Kontak ons / Personeel op die Argief se webwerf.

Terloops: Gemeentes, ringe en sinodes betaal nie direk vir hierdie diens nie. Die Argief lewer hierdie diens aan die Algemene Sinode as deel van die argiefdiens wat die Algemene Sinode by die Argief koop.

Die Argief se nuwe webwerf is www.kerkargief.co.za Klik op “Inligtingswet” vir al bostaande dokumente en inligting.

Bossie Minnaar, PSD: Argief
Terug
Retreats deur Sentrum vir Spiritualiteit (Ring van Suidoos-Pretoria)
Sentrum vir Spiritualiteit (Ring van Suidoos-Pretoria) bied twee retreats onder leiding van Willem Nicol by Good Shepherd langs Hartbeespoortdam aan:  13-15 April 2012 en 2-4 November 2012.

· 13-15 April (vanaf Vrydagmiddag 17:00 tot  Sondagmiddag met middagete). 
* Tema: Ons ontsnapping volgens Paulus.
* Prys vir volle losies: R1040 per persoon vir 'n enkelkamer en R960 as jy 'n kamer met iemand van eie keuse deel.  Betaal met inskrywing liefs die volle bedrag, anders R300 deposito.

* As jy wil inskryf:

1.      sms vir Helena Sander om te vra of daar nog plek is: 0823352290
2.      sodra jy ’n ja per sms ontvang, kan jy betaal: HJM Sander, Absa spaarrekening  113091088 (Tak: Woodlands,takkode 630-193)
3.      skryf “retreat + jou van + jou noemnaam by die betaling
4.      epos ’n bewys van betaling aan Helena by sandercl@telkomsa.net
5.      meld duidelik daarop vir wie die betaling is

* Indien jy nog nie gewoond is aan periodes van sowat 20 minute stilte nie, kom gerus na ’n kort kursus hieroor op Donderdagaand 15 Maart om 19:00 by Stellastraatgemeente, hoek van Stella- en Olivierstraat, Brooklyn.

-------------------------------------------------------------------------------------------------------------------------------------------

· 2-4 November: Tema sal nog aangekondig word. Prys: dieselfde as vir April.
As jy meer inligting benodig: wnicol@mweb.co.za of 012 345 2927

Terug
Bybel-Media Nuus
Nuusbrief 1/2012

Jongste Bybelkor-publikasies

Bybelstudie(s):

Riglyne vir die lewe ... Rev Roy

Tessalonisense – sesde Bybelstudieboekie van die Lewe met hoop-reeks.
Kort, eenvoudige Bybelstudies (19) oor die boek Tessalonisense wat veral geskik is vir mense in die gevangenis. Kleingroepe en indiwiduele gelowiges sal almal baat by die inhoud van die Bybelstudieboekie. Ingesluit is ook ’n kursustoets om te voltooi.

Prys: R35-00 (BTW en posgeld ingesluit).

How should I live?... Rev Roy

Thessalonians

Short, simple Bible studies (19) on the book Thessalonians designed with the person who is in prison in mind. This is part of the series Living with hope. Small groups and individuals will find it very significant and interesting. A course test is included.

Price: R35-00 (VAT and postage included).

Hierdie twee Bybelstudiegidse (en ook die ander in die reeks) word oral deur godsdienswerkers van die Korrektiewe Dienste gebruik. Gemeentes kan ook hiervan bestel en dié bediening in jou gemeenskap so ondersteun.  

Teologie

Living Theology …Len Hansen – Nico Koopman – Robert Vosloo (Editors)

Dirkie Smit’s impressive theological oeuvre defies simple characterization. This publication will reveal a testimony to the life and work of Dirkie Smit. The contributions come from 45 respected theologians from several continents.

Dirkie Smit teaches systematic theology at Stellenbosch University in South Africa. Before that, he taught at the University of the Western Cape for almost twenty years. He is active in the Uniting Reformed Church in Southern Africa and in the ecumenical church. Professor Smit is a highly sought-after speaker and has received many theological awards.

Price: R269,95 (VAT and postage included)
'n Besondere boek vir teoloë, akademici, predikante en teologiese studente.

Inligting, Navrae en Diensverskaffing: Skakel 0860 26 33 42

Of stuur jou bestelling per e-pos na: bestel@bmedia.co.za of koop direk met jou kredietkaart op die webtuiste: www.bybelmedia.co.za
Terug
Sentrum vir Kontekstuele Bediening, Fakulteit Teologie (UP) 
in samewerking met Excelsus
In hierdie Sentrum is dit ons passie om leiers op te lei wat weer ander kan help om waar hulle is 'n verskil te maak: om goeie nuus binne konteks te wees, te doen en te dra.

Jy word vriendelik uitgenooi na ons volgende geleenthede/kursusse vir jou voortgesette bedieningsontwikkeling.  Vir meer besonderhede kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep, by Afrikaans, “akademiese programme".

Al hierdie kursusse is volwaardige sertifikaat kurssuse. Suksesvolle kandidate ontvang ‘n UP sertifikaat.  Gevorderde Lang Kursusse kan deur persone met die nodige kwalifikasies (soos ‘n B graad in Teologie) as krediete vir nagraadse studie (honeurs en/of Magister by UP) aangebied word.

Volle erkenning vir deelname aan Voortgesette Bedieningsontwikkeling word gegee aan predikante wat dit binne hulle beroepsomgewing benodig. 

	Februarie


RADIOBEDIENING [P001599]
Doel van die kursus:

In Suid-Afrika is ons in die gelukkige posisie dat daar steeds heelwat geleenthede is vir leraars om radio-boodskappe te lewer.  Die huidige vereistes by die SAUK is dat leraars wat radio-boodskappe wil lewer, in staat moet wees om die radio as medium te benut.  Daarbenewens moet hulle weet watter vereistes radio-prediking stel en die eiesoortige kenmerke van die radio as 'n kommunikasiemedium kan aanwend in hul voorbereiding en lewering van die boodskappe.  

Hierdie kursus is daarop gerig om leraars en teologiese studente in staat te stel om met kundigheid die korrekte voorbereiding vir radio-uitsendings te doen en op innoverende en kommunikatiewe manier die radio te benut.  Tydens die kursus word kursusgangers blootgestel aan alternatiewe wyses om die evangelie oor die radio te bring as net prediking.

Kursusleier: Dr Flip Loots

Plek en Datum: Pretoria: 20 – 22 Februarie 2012
 SEQ CHAPTER \h \r 1BYBEL EN SY BOODSKAP [MODULE 1 A (4de herhaling)]
Doel van die werkswinkel en kursus: 

Die kursus, Bybel en sy Boodskap bestaan uit agt modules van 14 lesings elk en is bedoel vir gebruik in gemeentes se Bybelskole. Die kursus bestaan uit 1 module oor die hantering en verstaan van die Bybel, drie Nuwe testament en vier Ou Testament modules. Die invalshoek is die tydsgleuwe waarin Bybelboeke ontstaan het en hoe om Bybelmateriaal vanuit hierdie hoek te lees en die boodskap te verstaan. Die doel van die werkswinkel is om leraars en ander leiers op te lei om die materiaal in gemeentes te kan aanbied. Module 1 se bywoning is ‘n veresite om ook die ander modules aan te bied.

Kursusleiers Module 1A: Die Hantering en Verstaan van die Bybel: Dr Gys Loubser en Dr Gustav Claassen
Plek en Datum:  Pretoria: 27 – 29 Febr 2012
 SEQ CHAPTER \h \r 1BYBEL EN SY BOODSKAP [MODULE 4 A (1ste keer)]
Doel van die werkswinkel en kursus: 

Die kursus, Bybel en sy Boodskap bestaan uit agt modules van 14 lesings elk en is bedoel vir gebruik in gemeentes se Bybelskole. Die kursus bestaan uit 1 module oor die hantering en verstaan van die Bybel, drie Nuwe testament en vier Ou Testament modules. Die invalshoek is die tydsgleuwe waarin Bybelboeke ontstaan het en hoe om Bybelmateriaal vanuit hierdie hoek te lees en die boodskap te verstaan. Die doel van die werkswinkel is om leraars en ander leiers op te lei om die materiaal in gemeentes te kan aanbied. Module 1 se bywoning is ‘n voorvereiste om hierdie module aan te bied.

Kursusleier Module 4A: Pre-Ballingskap: Tyd van die Verdeelde Ryk: Dr Gustav Claassen en Prof Willie van Heerden
Plek en Datum: Pretoria: Datum verskuif na 24 – 26 April 2012
Jy is welkom as student by die Sentrum. Kontak ons gerus by suki.vanjaarsveld@up.ac.za, of besoek www.ccm.up.ac.za.
Terug
Moot Care Sentrum
Goeie dag Almal
2012 Het met ‘n spoed begin!  Welkom terug aan elkeen. Mag 2012 gevul wees met liefde en ons Hemelse Vader se genade. 

Hier in die Moot Care kantoor word reeds vir ‘n geruime tyd beplan en gewoel oor ‘n hele paar groot veranderinge wat in 2012 geïmplementeer word. Ons het elkeen se insette en gebede nodig om die jaar suksesvol te groei. Ons fokus bly steeds om mense in nood by te staan en hul hoop te gee vir die pad vorentoe.  Werkskepping is baie hoog op die prioriteitslys vir die jaar. Wanneer ‘n mens kan werk, val baie ander uitdagings weer in plek.

Hiermee ‘n paar algemene notas om deur die jaar ingedagte te hou.  Hou egter die spasie dop vir verdere aankondigings.
Moot Care se webblad het ‘n paar nuwe fotos -  www.mootcare.co.za - gaan loer gerus in!  Datums is ook op die kalender beskikbaar!

Berading
Om gebroke mense te help, bied Moot Care gratis berading. Baie mense klop aan vir berading en goeie terugvoer word ontvang. 
Die nood groei sterk en daarom wil Moot Care graag 'n groep bymekaar kry wat belangstel om 'n kort beradingskursus te doen. Die doel is om 'n span beraders te ontwikkel wat die beradingspan kan versterk. Kontak asb Dr Jan Botha of die Moot Care kantoor vir meer info.

Bemagtiging in 2012

Opleiding en toerusting is baie duur en baie mense wil graag meer vaardighede aanleer maar kan dit eenvoudig nie bekostig nie.

Moot Care ondersteun mense graag om hulself te bemagtig. Borge word dikwels benodig om mense te kan ondersteun. 

‘n 1ste Kursus in Lewensvaardighede word beplan vir 4 Februarie.  Roelf Schoeman bied die toerustingsgeleentheid aan van 09:00 – 11:00 by Moot Care Sentrum. Registreer asb. by 012 330 0632, ‘n Donasie word verwelkom.

Jakob se Put
Die ondersteuningsgroep vir werksoekers vind elke Donderdag om 08:15 by Moot Care plaas. Die nood word weekliks groter. Indien jy bewus is van enige vakatures, laat weet ons asb.

Hospitaalbediening
Die Hospitaalspan het jou hulp nodig! Die spanne doen wonderlike werk by Moot- en Eugene Marais Hospitale. Hul kom een maal per maand bymekaar om te gesels en stories met mekaar te deel. Gereelde opleiding word ook verskaf.  

Kontak gerus Retha 082 413 8462

Klereprojek
Mansklere en skoene is ‘n groot behoefte. Nuwe vrywilligers is ook altyd welkom om te kom help. Ons ontvang baie klere wat uitgesorteer moet word. Ons hou ook gereeld verkopings om weer fondse te bekom om kos aan te koop. Indien jy belangstel om op die manier by Moot Care betrokke te raak, kontak gerus Anne by 072 348 2374

Behuising
Die nood ten opsigte van behuising word daagliks meer kritiek! Mans, vroue, maar ook gesinne klop gereeld aan Moot Care se deur. Ons harte gaan uit na die mense in Nood, maar op die stadium is daar geen plek in die Moot nie. Die paar plekke wat wel in die Moot beskikbaar is, is vol. Bid saam met ons vir uitkoms in die verband.

Fondse

‘n Hele paar interessante projekte word vir die jaar beplan…. Neem deel en ondersteun ons inisiatiewe

Die Cartrigeprojek het goed geloop deur die jaar en ons vra jul om steeds die leë cartridges vir ons te stuur. 

Die herwinningsprojek skenk weer fondse aan Moot Care vir werksoekers.

Moot Care bedank almal wat op ‘n manier ons arms sterker maak  -  benodig die volgende:
· Goeie werkende selfone - baie van die werksoekers het nie selfone nie, en kan dus nie bereik word nie.
· Borge vir werksoekende mense om projekte mee te begin.




Bring Hulp en Hoop saam met ons; en bou so saam aan ‘n gesonder gemeenskap.
Terug
Ten slotte

